Nafarroako Parlamentuko Mahaiak, 2011ko irailaren 1ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Juan José Lizarbe Baztán jaunak aurkeztutako galdera, jakiteko zein den “Hitzarmena Nafarroako Merkataritza Ganberarekin, enpleguko programa berariazkoetarako” izeneko kontusailak 2011ko ekainaren 30ean duen exekuzioaren gradua, maila eta zenbatekoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 192. artikuluak agindutakoari jarraikiz, idatzizko erantzuna bidal dezan.

GALDERAREN TESTUA

Socialistas de Navarra parlamentu-taldeari atxikitako foru parlamentari Juan José Lizarbe Baztánek, Legebiltzarreko Erregelamenduan xedatuaren babesean, ondoko galdera hau aurkeztu du, Nafarroako Gobernuak idatzizko erantzuna eman diezaion.

2011rako Nafarroako Aurrekontu Orokorretako “Hitzarmena Nafarroako Merkataritza Ganberarekin, enpleguko programa berariazkoetarako” kontusailean, Socialistas de de Navarra parlamentu-taldeak 100.000 euroko zuzenketa aurkeztu zuen, eta onetsi zen.

2011ko ekitaldiaren erdia baino gehiago igaro denean, foru parlamentari honek jakin nahi du kontusail horren betetzearen gradu, maila eta zenbatekoa, eta halaber, jakin nahi du, betetakoa zenbateko osora ez bada iristen, zergatik ez den ehuneko ehuna bete.

Hori dela-eta, hauxe galdetzen diot Nafarroako Gobernuari idatziz erantzun dezan:

Zein izan da kontusail horrek izan duen betetzearen gradua, maila eta zenbatekoa 2011ko ekainaren 30ean? 

Betetze-maila partziala izan bada edo haren zenbateko osoa bete ez bada, beteko al da ekitaldi amaierara bitartean?

